
Annotatsiya: Ushbu  maqolada dars jarayonida o’quvchilar bo’g’inlardan so’zlar, 

so’zlardan gaplar, gaplardan matn tuzishga o’rganishlari haqida, didaktik o'yinlar 

ta'limning ko'rgazmaliligi, o'qituvchining nutqini va bolalar harakatini o'z ichiga olishi 

haqida so`z boradi. 

Kalit so`zlar: dars, o`quvchi, o`qituvchi, harakat, ta`lim olish, matn tuzish, didaktik 

o`yinlar,  ta`lim-tarbiya. 

 

“Ta’lim to’g’risida”gi Qonunda ta’limning ravnaqi, uning insonparvarligi, 

ta’lim va tarbiya tizimining uzluksizligi, ilmiyligi va dunyoviyligi, ta’limda 

umuminsoniy va ilmiy qadriyatlarning ustuvorligi, davlat ta’lim standari doirasida 

hammaning bilim olishi uchun imkoniyat yaratilishi ta’kidlab ko’rsatilgan. 

Boshlang’ich sinf ona tili o’qitishning mazmuni jamiyat rivojlanishining hozirgi 

bosqichida davlatimizning maktab oldiga qo’ygan vazifasiga moslashgan. Bu 

vazifalar ko’p qirrali bo’lib, ularni bajarishda o’qituvchidan mas’uliyat va pedagogik 

mahorat talab etiladi. Bu vazifalarni bajarish jarayonida o’quvchilarni axloqiy, 

estetik, mehnat, ekologik jihatdan tarbiyalanib boriladi. 

Boshlang’ich sinf ona tili darslarida o’quvchilarni imloviy savodxonligi 

oshiriladi, nutqi rivojlantiriladi. Shu bilan birga ona tili ta’limi oldida quyidagi 

vazifalar turadi: 

-  o’quvchilarni ijodiy va mustaqil fikrlashga o’rgatish; 

-  o’z fikrini og’zaki va yozma shaklda to’g’ri va ravon bayon etishga o’rgatish; 

-  yozuv qoidalariga rioya qilgan holda yozma nutqini shakllantirish. 

Dars jarayonida o’quvchilar bo’g’inlardan so’zlar, so’zlardan gaplar, gaplardan 

matn tuzishga o’rganadilar. So’zlarni bog’lab gaplar tuzish, so’zlarni butunicha 

sidirg’a o’qishni o’rganadilar. O’quvchilarga o’qish va yozish birga olib boriladi. 

Boshlang’ich sinflar ona tili ta’limi 1-4-sinflarda tilning hamma tomonlari o’zaro 

bog’liq holda o’rganilishi hisobga olinib tuzilgan, har bir sinfda fonetika, leksika, 

grammatika va so’z yasalishi haqida elementar bilimlar beriladi. Fanning bunday 

qurilishi tilning barcha tomonlarini bir-biriga o’zaro ta’sir etadigan bir butun hodisa 

sifatida o’rganishni taqozo etadi. Tilni o’rganishga bunday yondashish ta’lim 

jarayonini o’quvchilar nutqini o’stirish vazifasini hal etishga yo’naltirish imkonini 

beradi. 

Dars jarayonida qo’yilgan vazifalarni hal etish uchun o’qituvchi turli xil 

metodlar, didaktik o’yinlardan keng foydalanadi. Didaktik o’yinlar ona tili ta’limi 

jarayonida o’quvchilarni o’qitish, tarbiyalash va kamol toptirishda muhim ahamiyat 

kasb etadi. Didaktik o’yinlarni qo’llash jarayonida o’quvchilarda fikrlash jarayonlari- 

tahlil qilish, taqqoslash, xulosa chiqarish rivojlanadi va takomillashadi. 

Ona tili darslarida qo’llaniladigan “So’zdan marjon tizing” didaktik o’yini bilan 

tanishamiz. Bu o’yinda o’qituvchi o’quvchilarga so’zlarning aralash to’plamini 

tavsiya etadi va uyadosh so’zlarni alohida, ya’ni marjon tizgandek yozishni aytadi. 

O’quvchilar yozishadi va navbat bilan o’qishadi. Qaysi o’quvchi tez harakat qilib, 

marjonni xatosiz tizib chiqsa, o’yin g’olibi bo’ladi. [1] 

Didaktik o'yinlar o'zining shakli jihatidan, asosan, bog'chada o'ynaladigan 

ijodiy o'yinlardan ham, o'qituvchi o'zi hikoya qilib berish yo'li bilan tushuntiradigan 

va o'quvchilarni birma-bir so'rab chiqish natijasida mustahkamlanadigan 

o'yinlardan ham bir tomonlama farq qiladi. Didaktik o'yinlar o'qitish vazifasiga 

xizmat qiladi va qiziqarli, maroqli, tushunarli darajada olib boriladi. Bolalar g'olib 

chiqish maqsadida jon-dili bilan mashq qiladilar, berilgan har bir topshiriqni albatta 

bajarishga odatlanib qoladilar, natijada ularda didaktik topshiriqlarni bajarishga 

bo'lgan qiziqish orta boradi. Didaktik o'yinlar har bir darsning maqsadini, har bir 

mashqning maqsadi va vazifalarini yaxshiroq tushunib olishga yordam beradi. 

Didaktik o'yinlar ta'limning ko'rgazmaliligi, o'qituvchining nutqini va bolalar 

harakatini o'z ichiga oladi, buning natijasida idrokda (ko'rish, eshitish, teri sezgisi 

belgilarida) birlik tug'iladi. Bu esa o'qituvchining aytganlarini bolalarning o'ylab 

olishiga va aytilganlarni ifodalab berishlariga, ya'ni didaktik o'yin qoidalarini o'zlari 

bajarishlariga undaydi. Didaktik o'yinlarning bu tarzda tuzilish xususiyatlari 

o'quvchilar faoliyatini tahlil qilish imkonini beradi. Shuning uchun ham barcha 

bolalar o'yin vaqtida zo'r qiziqish bilan harakat qiladilar. 

“oq terakmi, ko’k terak” o’yini. 

Bu o’yin bolalar sevib o’ynaydigan o’yinlardan bo’lib, uni ta’lim jarayonida 

ham qo’llash mumkin. Mazkur o’yin bolalarni tez fikrlashga, topqirlikka o’rgatadi. 

O’yindan leksikologiya, morfologiya bo’limlariga oid mavzularni o’rgatishda 

foydalanish mumkin. Omonim so’zlar mavzusi o’rganilgach, mavzuni 

mustahkamlash uchun shu o’yin o’tkaziladi. O’yin quyidagicha tartibda o’tkaziladi: 

Sinf ikki guruhga bo’linadi. O’qituvchi oldindan omonim (shakldosh) so’zlar 

yozilgan karton qog’ozlarini, ularning ma’nosi yozilgan karton qog’ozlarini, 

shuningdek, boshqa so’zlar yozilgan qogozlarni ham tayyorlab qo’yadi. O’yin 

qoidalari tushuntirilgach, o’yin boshlanadi. 

1-guruhga omonim so’zlar yozilgan qog’ozlar (o’t, ot) beriladi, 2-guruhga esa 

shu so’zlarning ma’nosi va ayrim boshqa so’zlar yozilgan qog’ozlar beriladi. 1 guruh 

1-raqamdagi o’t so’zi yozilgan karton qog’ozini ko’taradi va 2-guruhga qarab «Oq 

terakmi ko’k terak?» -deydi. 2-guruh esa o’t so’zining ma’nolari yozilgan va ularga 

aralash holda berilgan so’zlarni (o’t-olov, o’t-maysa, o’t-harakat, o’t-quyosh, o’t-

tong, o’t-gul) ko’tarib «Bizdan sizga kim kerak?» -deb javob berishadi. 1-guruh 

a’zolari bu so’zlar ichidan o’t-olov, o’t-maysa, o’t-harakat so’zlarini ajrata bilishlari 

va ularni ushlab to’rgan bolalarning nomlarini aytishlari kerak. Masalan, «Sizdan 

bizga Alijon, Mastura, G’ulomjonlar kerak», -deydi. 

Agar o’t so’zining ma’nolarini to’g’ri topishsa, o’sha so’zni ushlab to’rgan 

bolalar 1-guruh tomonga o’tadilar. Ular xatolikka yo’l qo’yishsa, so’zlarni tanlagan 

bolalar 2-guruh tomonga o’tadilar. Agar omonimik so’zning ma’nosini qisman 

topishsa, ball to’liq berilmaydi. Shu bilan o’yinning 1-bosqichi yakuilanadi. 2-

bosqichda 2-guruh o’quvchilariga yoz, tuz omonim so’zlari yozilgan qog’ozlar 

beriladi. O’yin yuqoridagi tartibda o’tkaziladi. O’yin tugagach, har ikki guruh 

to’plagan ballar aytilib, g’olib guruh aniqlanadi va rag’batlantiriladi. 

«Oq terakmi, ko’k terak?» o’yinidan antonim so’zlar, uyadosh so’zlar, ibora 

mavzularini o’rgatishda ham foydalanish mumkin. Morfologiya bo’limida fe’l, ot, 

sifat, son, olmoshlarning ma’noviy guruhlari yuzasidan o’tkaziladigan 

mustahkamlash dnrslarida ham bu o’yin yaxshi samara beradi. 

 

FOYDALANILGAN ADABIYOTLAR RO`YHATI: 

 

1. G’ulomov M. “Xusnixatga o’rgatishning bahzi masalalari”, “O’qituvchi” 

nashriyoti, Toshkent 1969 y. 

2. G’ulomov M. “Boshlang’ich sinf o’quvchilarini soddalashtirilgan harflar bilan 

xusnixatga o’rgatish”, “O’qituvchi” nashriyoti, Toshkent 1970 y. 

3. G’ulomov M. Xusnixat metodikasi. Pedagogika bilim yurtlari o’quvchilari 

uchun qo’llanma. “O’qituvchi” nashriyoti, Toshkent 1976 y. 

4. G’ulomov M. Xusnixat “2 sinf uchun”. “O’qituvchi” nashriyoti, Toshkent 

1974 y. 

 

  

https://interonconf.org/

